Resolusyon nga inadaptar ti General Assembly idi 22 September 2014
[saan a naibasar iti Main Committee (A/69/L.1)]
69/2. Naipruar a dokumento babaen iti kangatuan a plenary meeting ti General Assembly a maawagan iti Sangalubungan a Kumperensya iti Nainsigudan nga Umili (World Conference on Indigenous Peoples)

Adaptaren ti General Assembly ti sumaganad a naiparuar a dokumento:

Naiparuar a dokumento (outcome document) babaen ti kangatuan a tukad ti plenaryo a miting (high-level plenary meeting) ti General Assembly a maawagan iti Sangalubungan a Kumperensya iti Nainsigudan nga Umili wenno World Conference on Indigenous Peoples

1. Dakami, dagiti mangidadaulo kadagiti Estado ken Gobyerno, ministro ken representatibo dagiti Miembro nga Estado, pasingkedan mi manen ti nairut ken sinsero a kari mi para iti tarigagay ken prinsipyo ti Charter ti United Nations, iti spirit ti kooperasyon kadagiti nainsigudan nga umili iti sangalubongan, ket nag-asembliya iti United Nations Headquarters iti New York idi 22 ken 23 ti Setyembre 2014, iti okasyon ti high-level plenary meeting ti General Assembly a maawagan iti Sangalubungan a Kumperensya iti Nainsigudan nga Umili, tapnu ipaganetget ti kinapateg ken agtultuloy nga akem ti United Nations iti panangitandudo ken panangsalluad iti karbengan dagiti nainsigudan nga umili.

2. Bigbigen mi dagiti proseso ti panagsagana dagiti nainsigudan nga umili para iti Sangalubungan a Kumperensya, karaman ti Global Indigenous Preparatory Conference a naisayangkat idiay Alta, Norway, idi June 2013. Siaammo kami  ti outcome document ti Alta Conference ken dadduma a kontribusyon dagiti nainsigudan nga umili. kasta met a bigbigen mi ti kumprehensibo a proseso ti panangisagana iti high-level plenary meeting, karaman ti kumprehensibo a pannakipaset dagiti representatibo ti nainsigudan nga umili.

3. Pasingkedan mi ti suporta mi iti Deklarasyon ti United Nations iti Karbengan dagiti Nainsigudan nga Umili nga inadaptar ti General Assembly idi 13 Setyembre 20007, [2] ken dagiti kari mi iti daytoy a banag a panangkonsulta nga addaan respeto ken talek a ken pannakikaykaysa kadagiti maseknan a nainsigudan nga umili babaen kadagiti bukod a representatibo da nga institusyon tapno alaen ti nawaya, naipakauna ken naipakaammo a pammalubos (free, prior and informed consent) sakbay ti pannaka-adaptar ken implementasyon wenno administratibo a pamay-an a makaapekto kadakuada, segun kadagiti umannatop a prinsipyo ti Deklarasyon.

4. Pasingkedan mi ti sinsero a kari mi tapnu i-respeto, itandudo ken iyabante ken saan a pabassiten ti karbengan dagiti nainsigudan nga umili ken tapno itag-ay dagiti prinsipyo ti Deklarasyon. 

5. Nayun pay iti Deklarasyon, lagipen mi dagiti dadduma a kangrunaan a nagun-odan iti napalabas a dua a dekada iti panangbukel iti internasyunal nga istruktura para iti panangiyabante ti karbengan ken tarigagay dagiti nainsigudan nga umili iti sangalubungan, karaman ti pannakaibangon ti Permanent Forum on Indigenous Issues, ti pannakabukel ti Expert Mechanism on the Rights of Indigenous Peoples ken ti pannakabukel ti mandato ti Special Rapporteur para iti karbengan dagiti nainsigudan nga umili. Ikari mi bayat nga ikkan mi iti naan-anay a konsiderasyon dagiti rekomendasyon ken tarabay dagitoy nga addaan kooperasyon kadagiti nainsigudan nga umili.

6. Allukoyen mi dagiti Estado a saan pay a nangratipika wenno nangakseptar iti International Labour Organisation Indigenous and Tribal Peoples Convention, 1989 (No. 169) tapnu ikonsedera ti panang-akseptar iti daytoy. Lagipen mi ti obligasyon dagiti nangratipika nga Estado iti uneg ti Kumbensyon a mangpadur-as iti koordinado ken sistematiko nga aksyon para iti pannakasalluad ti karbengan dagiti nainsigudan nga umili. 

7. Ikari mi ti panangiyaramid, karaman ti konsultasyon ken kooperasyon kadagiti nainsigudan nga umili, kadagiti umannatop a pamuspusan iti tukad nasyunal, karaman dagiti pamuspusan iti lehislatibo, polisiya ken administratibo, tapnu magun-od dagiti tarigagay ti Deklarasyon ken tapno itandudo ti pannakaammo iti daytoy kadagiti amin a sektor ti kagimongan, karaman dagiti kameng ti lehislatura, hudikatura ken serbisyo sibil.

8. Ikari mi a makikooperasyon kadagiti nainsigudan nga umili, babaen kadagiti bukod da a representatibo nga institusyon, tapno mapadur-as ken maipagna dagiti nasyunal a plano, estratehiya ken dadduma pay a pamuspusan, nu sadino a napateg, tapno magun-od dagiti tarigagay ti Deklarasyon.

9. Ikari mi iti panangitandudo ken panangsalwad iti karbengan dagiti nainsigudan nga umili nga addaan pisikal a kasasaad ken iti panangituloy iti panangpasayaat ti kasasaad ti gimong ken ekonomiya, karaman ti panangaramid kadagiti pamay-an para kadagitoy a plano, estratehiya ken pamuspusan, nga addaan iti kolaborasyon mi kadagiti nainsigudan nga umili nga addaan pisikal a kasasaas. Kasta met nga ikari mi ti panangisigurado a dagiti nasyunal a lehislatibo, polisiya ken istruktura dagiti institusyon nga addaan pakainaigan kadagiti nainsigudan nga umili ket inayun da dagiti nainsigudan nga umili nga addaan pisikal a kasasaad ken pumaset da iti panangiyabante iti karbengan da.

10. Ikari mi iti pannakitrabaho kadagiti nainsigudan nga umili iti panang-sina-sina kadagiti datos, nu sadinno nga umannatop, wenno mangisayangkat kadagiti survey ken panangusar kadagiti kumpleto nga indikasyon ti pagsayaatan dagiti nainsigudan nga umili tapnu masungbatan ti kasasaad ken pagkasapulan dagiti nainsigudan nga umili ken indibidwal, iti partikular dagiti babbaket/lallakay, babbai, agtutubo, uubbing ken tattao nga addaan pisikal a kasasaad.

11. Ikari mi ti panangisigurado iti pada-pada a panangala iti nangato a kalidad ti edukasyon a mangbigbig iti nagduduma a kultura dagiti nainsigudan nga umili ken iti salun-at, pabalay, danum, sanitasyon ken dadduma pay a programa a pang-ekonomiya ken pangkagimongan tapno mapadur-as ti pangkabuklan a pagsayaatan, karaman dagiti inisyatiba, polisiya ken ti panangted kadagiti rekurso. Panggep mi a papigsaen dagiti nainsigudan nga umili iti panangted kadagiti kastoy a programa inggana a kaya.

12. Bigbigen mi ti kinapateg ti pamay – an ken praktika dagiti nainsigudan nga umili iti salun-at ken ti tradisyunal a medisina ken kaammoan.

13. Ikari mi ti panangisigurado a dagiti nainsigudan nga indibidwal ket addaan pada-pada panangala iti kangatoan a mabalin a magun-od nga standard ti pisikal ken mental a salun-at. Kasta met nga ikari mi ti napinget a panagtrabaho mi tapnu mapababa ti bilang dagiti kaso ti HIV ken AIDS, malaria, tuberculosis ken saan a basta makaalis a sakit babaen iti panagkonsentra a malappedan daytoy, karaman dagiti umno a programa, polisiya ken rekurso para kadagiti nainsigudan nga indibidwal, ken tapno isigurado ti panangala da iti sekswal ken reproductive a salun-at ken karbengan iti reproductive salun-at segun iti Programme of Action ti International Conference on Population and Development, [4] the Beijing Platform for Action [5] ken ti resulta a dokumento dagiti kumperensya para iti pannaka- adal kadagitoy.

14. Ikari mi ti panangitandudo iti karbengan ti tunggal maysa kadagiti nainsigudan nga ubbing, kadua dagiti kameng ti grupo a pakaibilanganna, tapnu masagrap na ti bukod na a kultura, tapnu maitulok ken maiyaramid ti bukod na a relihiyon wenno usaren ti bukod na a sao.

15. Suportaran mi ti panangpapigsa ken panangpadur-as iti kapasidad dagiti nainsigudan nga agtutubo, karaman ti pudno ken epektibo a partisipasyon da iti proseso ti panagdesisyon kadagiti banag a makaapekto kadakuada. Ikari mi ti panangpadur-as, nga addaan konsultasyon kadagiti nainsigudan nga umili, kadagiti polisiya, programa ken rekurso, nu sadino a napateg, para iti pagsayaatan dagiti nainsigudan nga agtutubo, partikular iti salun-at, edukasyon, panggedan ken panangipasa iti nainsigudan a kaammoan, lengguahe ken ug-ugali, ken iti panangaramid kadagiti addang a mangitandudo iti kaammoan ken pannaka-awat kadagiti karbengan da.

16. Bigbigen mi a dagiti institusyon ti hustisya dagiti nainsigudan nga umili ket positibo ti akem da iti panangited iti wagas iti hustisya ken pannakasolbar dagiti riri ken mangted iti urnos iti uneg ti komunidad dagiti nainsigudan nga umili iti uneg ti gimong. Ikari mi ti panang-koordina ken panangisayangkat kadagiti dayalogo kadagitoy nga institusyon, nu sadino nga adda dagitoy.

17. Ikari mi ti panangsuporta iti pannakapapigsa dagiti nainsigudan a babbai ken iti panangaramid ken implementasyon, nga addaan kolaborasyon mi kadagiti nainsigudan nga umili, partikular iti nainsigudan a babbai ken dagiti organisasyon da, kadagiti polisiya ken programa a nadisenyo a mangitandudo iti panangpapigsa iti kapasidad da ken mangpapigsa iti panangidaulo da. Suportaran mi dagiti addang a mangisigurado iti pudno ken epektibo a partisipasyon dagiti nainsigudan a babbai iti proseso ti panangaramid kadagiti desisyon iti amin a tukad ken iti amin a lugar ken maikkat dagiti lapped iti partisipasyon da iti pang-pulitika, pang-ekonomiya, pang-kagimongan ken pangkultura a panagbiag.

18. Ikari mi ti panangpapinget kadagiti trabaho mi, nga addaan iti kooperasyon mi kadagiti nainsigudan nga umili, tapno saan a maipalubos ken maikkat ti amin a porma ti bayolente a panagdangran ken dis-kriminasyon kontra kadagiti nainsigudan nga umili ken indibidwal, partikular kadagiti babbai, ubbing, agtutubo, lallakay/babbaket ken dagiti addaan problema iti pisikal, babaen ti panangpapigsa kadagiti ligal, polisiya ken institusyunal a framework.

19. Allukoyen mi ti Human Rights Council tapnu ikonsidera ti panang-imbestiga kadagiti makagapu ken epekto ti panangdangran kadagiti nainsigudan a babbai, babaen iti konsultasyon iti Special Rapporteur on Violence against Women, kadagiti gapuanan ken epekto, iti Special Rapporteur iti karbengan dagiti nainsigudan nga umili ken dadduma pay a mandate holders iti uneg dagiti pakaseknan a mandato. Kasta met nga allukoyen mi ti Commission on the Status of Women tapnu ikonsidera ti isyu iti panangpapigsa kadagiti nainsigudan a babbai kadagiti sumaruno a miting daytoy.

20. Bigbigen mi dagiti inkari dagiti Estado, mainaig iti Deklarasyon iti Karbengan dagiti Nainsigudan nga Umili, tapnu ikonsulta ken silulukat a maki-trabaho kadagiti maseknan a nainsigudan nga umili babaen kadagiti mangibagi kadakuada nga institusyon tapno magaw-at ti free prior and informed consent iti pannaka-aprobar ti aniaman a proyekto a makaapektar iti daga wenno teritoryo ken dadduma pay a rekurso da. 

21. Kasta met a bigbigen mi dagiti kari dagiti Estado, mainaig iti Deklarasyon, tapnu ipagna iti nasyunal a tukad, kadua dagiti maseknan a nainsigudan nga umili, iti patas, independente, awan iti panpanigan, a proseso iti panangbigbig, panangiyabante ken panangsolbar iti karbengan dagiti nainsigudan nga umili mainaig iti daga, teritoryo ken rekurso.

22. Bigbigen mi a dagiti tradisyunal a kaammoan, panangpadur-as ken praktika dagiti nainsigudan nga umili ken lokal a komunidad ket mangted iti napateg a kontribusyon iti konserbasyon ken sustenable a pannakausar ti biodiversity. Bigbigen mi ti kinapateg ti partisipasyon dagiti nainsigudan nga umili, sadino man a mabalin, gapu kadagiti kaammoan, panang-padur-as ken praktika.

23. Panggep mi a makitrabaho kadagiti nainsigudan nga umili iti panangsolbar kadagiti epekto ken mabalin nga epekto kadakuada dagiti kangrunaan a proyekto, mainayun dagiti addaan pakairamanan kadagiti aktibidades ti makadadael nga industriya, karaman iti target ken umno mamaksimisa dagiti peggad.

[bookmark: _GoBack]24. Lagipen mi ti responsibilidad dagiti transnayunal a korporasyon ken dadduma pay a business enterprise tapnu irespeto da dagiti amin nga umannatop a linlinteg ken internasyunal a prinsipyo, karaman ti Tarabay a Prinsipyo iti panagnegosyo ken Pangtao a Karbengan (Guiding Principles on Business and Human Rights): Panangi-patungpal iti Framework ti United Nations a “Salluadan, Irespeto ken Solusyonan” [6] ken tapnu awan iti paboran nga ipatungpal ken iti responsable a pangkagimongan ken pang-environment a pamay-an. Iti daytoy a banag, ikari mi ti panangaramid iti nayon nga addang, kas umannatop, tapnu malapdan dagiti panag-abuso kadagiti karbengan dagiti nainsigudan nga umili.

25. Ikari mi ti panangaramid, kasilpo dagiti maseknan a nainsigudan nga umili, ken nu sadinno nga umannatop, kadagiti paglintegan, programa ken rekurso a mangsuporta kadagiti pagnanaedan, tradisyunal nga aktibidad, ekonomiya, panggedan, seguridad iti makan ken nutrisyon dagiti nainsigudan nga umili.

26. Bigbigen mi ti kinapateg ti akem a mabalin nga aramiden dagiti nainsigudan nga umili iti pang-ekonomiya, pangkagimongan ken pang-environment a panagdur-as babaen kadagiti tradisyunal ken sustenable a kaugalian iti agrikultura, karaman ti tradisyunal a sistema ti suplay iti bin-i, ken panangala kadagiti pautang ken dadduma pay a pang-pinansyal a serbisyo, paglakoan, panagtagikua iti daga, panangsalluad iti salun-at, pangkagimongan a serbisyo, edukasyon, treyning, kaammoan ken umannatop ken kaya a magatang a teknolohiya, karaman ti irigasyon ken panag-urnong iti danum.

27. Pasingkedan ken bigbigen mi ti kinapateg ti relihiyon ken ayan ti lugar a kultural dagiti nainsigudan nga umili ken ti panangted iti  pamuspusan ken pannaka-isubli dagiti napateg a material a pangseremonya ken nabayag a naipreserba a minatay segun iti tarigagay ti Deklarasyon. Ikari mi ti panangpadur-as, kadua dagiti maseknan a nainsigudan nga umili, iti patas, awan pabpaboran ken epektibo a mekanismo para iti pamuspusan ken pannakaisubli dagiti pangseremonya a material ken naipreserba a minatay iti nasyunal ken internasyunal a tukad.

29. Allukoyen mi ti Human Rights Council, inayon mi ti panagbuya dagiti nainsigudan nga umili, tapnu adalen manen ti mandato dagiti agdama a mekanismo, partikular ti Expert Mechanism on the Rights of Indigenous Peoples, bayat ti maika-69 a sesyon ti General Assembly, nga addaan iti panagbuya a baliwan ken pasayaaten ti Expert Mechanism tapnu mas epektibo daytoy iti panangitandudo iti pannakarespeto ti Deklarasyon, karaman ti panangtulong kadagiti Miembro nga Estado iti panang-monitor, ebalwasyon ken panangpadur-as ti nagun-od kadagiti panggep ti Deklarasyon.

29. Allukoyen mi dagiti treaty bodies iti pangtao a karbengan tapnu ikonsidera ti Deklarasyon a saan a maikaniwas iti mandato da. Allukoyen mi dagiti Miembro nga Estado tapnu inayon, kas umannatop, dagiti impormasyon iti kasasaad iti karbengan dagiti nainsigudan nga umili, karaman dagiti addang a naaramid iti panang-gaw-at iti panggep ti Deklarasyon, kadagiti report dagitoy a bodies ken bayat ti proseso ti universal periodic review.

30. Bigbigen mi ti napateg nga akem dagiti nasyunal ken rehiyunal nga institusyon iti pangtao a karbengan iti kontribusyon da iti pannakagun-od ti tarigagay ti Deklarasyon. Allukoyen mi ti pribado a sektor, sibil a kagimongan ken institusyon ti akademya tapno aktibo nga agakem iti panangitandudo ken panangsalaknib iti karbengan dagiti nainsigudan nga umili.

32. Dawaten mi ti Secretary General, nga addaan konsultasyon ken kadua dagiti nainsigudan nga umili, ti Inter-Agency Support Group kadagiti Isyu ti Nainsigudan nga Umili ken dagiti Miembro nga Estado, tapno irugi ti panangaramid, a nakapauneg kadagiti agdama a rekurso, iti system-wide action plan tapno maisigurado ti nairut a wagas iti pananggun-od iti panggep ti Deklarasyon ken panagreport kadagiti naaramidan iti General Assembly iti maika-70 a sesyon daytoy, babaen ti Economic and Social Council. Awisen mi ti Secretary General tapno ipalubos, iti leppas ti maika-70 a sesyon ti Asembliya, ti maysa a senyor nga opisyal ti sistema ti United Nations, iti pamuspusan iti kangatoan a tukad ti panangaramid iti desisyon iti uneg ti sistema, responsibilidad iti panang-koordina iti action plan, panangingato iti pannakaawat dagiti tattao iti karbengan dagiti nainsigudan nga umili iti kangatoan a mabalin a tukad ken panangingato iti pannakaurnos dagiti aktibidades iti uneg ti sistema iti daytoy a banag.

32. Awisen mi dagiti ahensya, mangimanmanehar kadagiti pondo ken programa ti United Nations, mairaman kadagiti agdama a coordinators, nu sadinno nga umannatop, tapnu suportaran ti implementasyon, nu adda iti dawat, dagiti nasyunal nga plano, estratehiya wenno addang tapnu magun-od ti tarigagay ti Deklarasyon, segun kadagiti nasyunal a prayoridad ken ti United Nations Development Assistance Frameworks, nu sadinno nga adda dagitoy, babaen iti nasaysayaat a koordinasyon ken kooperasyon.

33. Ikari mi ti panangikonsidera, bayat ti maika-70 a sesyon ti General Assembly, kadagiti addang a mangisigurado nga adda ti partisipasyon dagiti representatibo ken institusyon dagiti nainsigudan nga umili kadagiti miting ti napapateg nga ahensya ti United Nations mainaig kadagiti isyu a mangapektar kadakuada, karaman dagiti nasisita a singasing nga inaramid ti Secretary General kas sungbat kadagiti dawat a nailanad iti paragraph 40 iti baba daytoy a dokumento.

34. Allukoyen mi dagiti Gobyerno tapno bigbigen ti napapateg a kontribusyon dagiti nainsigudan nga umili iti panangitandudo iti sustenable a panagdur-as, tapno magun-od ti nainkalintegan a balanse iti pang-ekonomiya, pangkagimongan ken pang-environment a pagkasapulan ti agdama ken sumaruno a henerasyon, ken ti pagkasapulan iti panangitandudo iti pannakimaymaysa iti aglawlaw tapno salakniban ti planeta ken ecosystem, a maaw-awagan iti Mother Earth iti sumagmamano a pagilian ken rehiyon.

35. Ikari mi ti pannaka-respeto dagiti kontribusyon dagiti nainsigudan nga umili iti panangimanehar iti ecosystem ken sustenable a panagdur-as, karaman ti kaammoan a nagun-od babaen iti kapadasan iti panag-anop, panag-urnong, panagkalap, panag-pastol ken agrikultura, ken kasta met dagiti siyensya, teknolohiya ken kultura dagitoy.

37. Pasingkedan mi a dagiti kaammoan ken estratehiya dagiti nainsigudan nga umili tapno i-sustine ti environment ket nasken a mai-respeto ken mainayon iti panangaramid kadagiti nasyunal ken internasyunal a pamuspusan iti panang-mitigate ken para ti adaptation iti panagbaliw ti klima.

38. Ammo mi a dagiti nainsigudan nga umili ket addaan karbengan a mangikeddeng ken mangaramid kadagiti prayoridad ken estratehiya da iti panangipraktika iti karbengan da iti panagdur-as. Iti daytoy a banag, ikari mi ti panangted iti umno a konsiderasyon kadagiti amin a karbengan dagiti nainsigudan nga umili iti panangilawag ti post-2015 development agenda.

38. Awisen mi dagiti Miembro nga Estado ken aktibo a mangawis iti pribado a sektor ken dadduma a mangted iti United Nations Voluntary Fund for Indigenous Peoples, ti Trust Fund on Indigenous Issues, ti Indigenous Peoples Assistance Facility ken ti United Nations Indigenous Peoples’ Partnership kas wagas ti panangrespeto ken panangitandudo iti karbengan dagiti nainsigudan nga umili iti sangalubongan.

39. Dawaten mi ti Secretary-General nga inayon na dagiti napateg nga impormasyon mainaig iti nainsigudan nga umili iti pinal a report na kadagiti nagun-od ti Millenium Development Goals.

40. Dawaten mi ti Secretary-General, nga addaan konsultasyon iti Inter-Agency Support Group on Indigenous Peoples’ Issues ken dagiti Miembro nga Estado, mainayon ti panagbuya dagiti nainsigudan nga umili, tapno ireport iti General Assembly iti maika-70 a sesyon ti implementasyon ti agdama nga outcome document, ken kasta met nga isumite iti daytoy metlaeng a sesyon, babaen ti Economic and Social Council, dagiti rekomendasyon mainaig iti pamuspusan ti panangusar, panangbaliw ken panangpadur-as kadagiti agdama a mekanismo ti United Nations tapno magun-od ti tarigagay ti Deklarasyon ti United Nations iti Karbengan dagiti Nainsigudan nga Umili, wagas ti panangpa-annayas iti naurnos ken intero a sistema a pamay-an ti pananggun-od iti tarigagay ti Deklarasyon ken dagiti nasisita a singasing tapno maaddaan ti partisipasyon dagiti representatibo ken institusyon dagiti nainsigudan nga umili, manipud iti report ti Secretary-General kadagiti wagas ken pamay-an iti panangitandudo iti partisipasyon iti United Nations dagiti representatibo ti nainsigudan nga umili kadagiti isyu a makaapektar kadakuada.



Maika-4 a plenaryo a miting 22 September 2014
__________________

